
Casi 95% di tur mucha biba na Hulanda ta vacuna contra malesanan infeccio-
so. Pa medio di miho higiena, un miho cuido medico y vacuna, mortonan
ocasiona pa medio di malesanan infeccioso ta pasa masha tiki na Hulanda. E
programa di vacuna di Reino no ta solamente preveni morto, sino tambe hopi
malesanany e chens pa handicap.

2 | Cuida bo yiu contra malesa infeccioso



Kico ta malesanan infeccioso?

Malesanan infeccioso ta surgi pa medio di bacteria y virusnan. Nan ta mas o
menos contagioso. Mayoria biaha pa via di un malesa infeccioso ‘bo no ta ta sinti
bo mes bon paalgun dia’. Si bo bira mas malo, hospitalisacion por ta necesario.
Masha poco bes sa pasa cu un malesa infeccioso ta asina grave cu bo ta keda
invalido of cu bo ta muri. E meta di e programa di vacuna di Reino ta pa preveni
e complicacionnan grave aki.

Diconvacuna ta importante?

Cu un vacuna bo curpa ta produci defensa contra virus y bacterianan cu ta haci
bo malo. E ora ey bo ta proteha contra di malesanan grave y complicacionnan.
Tampoco ta posibel pa bo por infecta otronan. Si mucho tiki mucha wordo
vacuna, e bacteria y virusnan por plamay den corto tempo nan por haci hopi
mucha malo.

E programa di vacuna di Reino na Hulanda

Tur pais na mundo ta ofrese muchanan vacunacion. Cada pais tin su mesun
skema di vacuna. Na Hulanda muchanan ta haya vacunacion pa mas cu 60 afia
caba. E vacunacionan ta proteha contra e siguiente malesanan infeccioso:

Difteria
Difteria ta un infeccion grave di garganta. Muchanan cu tin difteria por stik.
Difteria casi no ta aparece mas na Hulanda.

Kinkhoest

Kinkhoest ta ocasiona tosamento pisa cu por dura lunanan largo. Esaki ta
specialmente peligroso pa baby. E tosamento por causa cansancio y dafio
celebral cerca nan. Nan por asta fayece. E malesa cerca muchanan cu ta vacuna
ta menos severo. Vacuna contra kinkhoest ta proteha bon, pero no completa-
mente y tampoco pa bida largo. Pa e motibo aki ainda tin kinkhoest na Hulanda.

Tetanus

Tetanus ta causa calamber den e musculonan. Sin cuido medico tetanus por ta
fatal. Tetanus no ta contagioso. Un mucha por haya tetanus si e wordo mordi
door di un bestia (di cas) of si sushi di caya drenta e herida.

Polio
Paralisis infantil of Polio ta causa paralisacion continuo den pia, man y/of
musculonan pa hala rosea.

Malesa di Hib
E Bacteria-Hib ta causa infeccionnan severo manera, venenamento di sanger,
menengitis,infecciondicorocoro,infecciondipulmonofinfecciondiwesodischarnier.-

Hepatitis B
Hepatitis B ta un infeccion di higra. Si e malesa no pasa, hepatitis B por causa cu
e higra por krimp y por resulta na cancer di higra.

Malesa di pneumokokken

Pneumokokken ta bacterianan cu por causa venenamento di sanger, infeccion di
pulmon severo y menengitis. Tambe un mucha por bira sordo.

E vacuna ta traha contra di mayoria pneumokok nan cu ta causa malesa

Bof
Bof ta un infeccion di entre otro kliernan di scupi. Pa e motibo ey muchanan cu
bof tin couchiy nek diki. Tin ora menengitis por wordo ocasiona

Sarampi

Sarampi ta un malesa cu mancha riba cuero cu keintura halto. Hopi biaha e por
occasiona infeccion di oreay algun bes infeccion di pulmon of menengitis cu por
resulta fatal. Sarampi ta hopi contagioso.

Rodehond

Rodehond tambe ta un malesa cu mancha riba cuero, pero ta hopi menos severo
cu sarampi.

E malesa ta peligroso durante embraso pa e baby cu ta den bariga. E baby por
nace cu problemanan severo. Pa preveni cu hende muher na estado por wordo
infecta, mucha homber nan tambe ta wordo vacuna contra rodehond.

q | Cuida bo yiu contra malesa infeccioso



Malesas di meningokok

Malesa di meningokokken ta wordo ocasiona pa medio di diferente tipo di
bacteria-meningkok. Muchanan cu malesa di meningokokken ta haya menengi-
tis of venenamento di sanger cu por causa morto den un tempo cortico. Si
muchanan mehora, nan por keda cu problemanan di bira sordo, por sifia malo y
problemanan di comportacion.

Debi na e venenamento di sanger, por resulta e necesidad pa amputa un man of
un pia.

HPV

Human papillomavirus (HPV) ta un grupo di virus cu por causa cancer na e boca
di matriz y otro sorto di cancer. Sin sa casi tur hende ta wordo infecta cu e virus
aki durante su bida. E vacuna ta proteha contra dos tipo di HPV cu hunto ta
causa mas di 70% di cancer na boca di matriz.

Cua vacuna mi yiu ta haya?

Ki ora miyiu ta haya e vacunanan?

Ora un mucha ta entre 6 y g siman, e ta haya e prome dos vacunanan. E sistema
imun ya ta capaz pa reacciona bon. E momentonan pa vacuna ta selecciona di tal
forma cu por brinda e mihor proteccion. Net babynan chikito ta hopi vulnerabel pa
malesanan infeccioso manera kinkhoest. Mayoria bes un mucha ta haya 2 hangua
cada biaha. E vacunanan ta wordo duna na e bil y na e brasa ariba.

Mivyiu ta malo. E por servacuna?
Bo yiu ta malo of ta usa medicina, delibera cu e dokter di mucha of zuster. Tin ora e
ta miho pa hala e momento di vacuna pa atras.

E uso divacunanan tasigur?

E ta comprendibel cu mayoranan ta puntra nan mes kico tin den un vacunaysieta
sigur pa nan yiu. Prome cu un vacuna por wordo usa, e ta wordo investiga comple-
tamente, mescos cerca otro medicinanan. Solamente ora ta sigur cu un vacuna ta
trahay e ta sigur pa usa, e por wordo duna na muchanan. Tambe durante cu e
vacuna wordo usa e seguridad ta wordo controla, no solamente na Hulanda, pero
na henter mundo.

Riba e website di e programa di vacuna di Reino bo por lesa ki ingrediente tin den
un vacuna. Tambe e foyeto di cada vacuna cu ta wordo usa den e programa di
vacuna di Reino, por wordo haya riba e website.

Bijwerkingen divacuna

Efectonan secundario ta fastioso pa e muchay pa mayornan . Algun mayor ta
precupa pa e efectonan secundario . Vacunacion hopi biaha tin efecto secundario,
pasobra nan ta pone e curpa su defensa traha. E efectonan secundario aki hopi
biaha ta leve y ta pasa di nan mes. Mayoria efecto secundario ta cuminsa riba e dia
cu e vacuna wordo duna. Vacuna contra bof, sarampi, rodehond y e BMR-prik, ta
duna efectonan secundario te despues di cinco pa diesdos dia despues. Un tiki
keintura net despues di e vacuna sa pasa hopi biaha. Tambe e punta unda e vacuna
a wordo duna, por bira poco cora of hincha.

Consehonan pa e efectonan secundario

« Oradikeintura suficiente likido ta hopi importante

« Cerca babynan e ta yuda pa brasanany distraenan si nan ta tristo.

« Siun mucha tin dolor of keintura, paracetamol por yuda. Wak riba e foyeto
cuanto bo yiu mag haya.

« E tamiho pa no mishi cu e brasa of pia unda e vacuna a wordo duna. Esey por
haci e dolor mas fuerte.

Si bo ta preocupa, paso bo yiu ta hopi malo of despues di algun dia ainda ta tristo
of tin poco keintura, e ora ta mihor pa yama bo dokter di cas pa consulta cu ne.

Raporta efectonan secundario

Bo por raporta efectonan secundario di un vacuna na bo dokter of zuster cu a duna
e mucha e vacuna. Nan lo raporta e efectonan secundario na e Center di efectonan
secundario Lareb. Bo mes tambe por raporta e efectonan secundario na Lareb.
Esey tambe ta posibel via e website di e programa di vacuna di Reino




Informacion tocante e vacuna

E Rijksinstituut voor Volksgezondheid en Milieu, RIVM, ta informa mayornan di e
vacunanan. Net despues di nacemento, mayornan ta haya un set di carchi di
vacuna pa tur e vacunanan te ora e mucha tin 14 luna. Ora e mucha tin 4 y 9 afa,
mayornan ta haya un invitacion di nobo pa vacuna.

Mucha muhernan ta haya un invitacion ora nan tin 12 afia pa vacuna contra cancer
di boca di matris.

E vacunanan ta wordo registra na tres manera: den e dossier di e jeugd- gezond-
heidszorg, riba e bewijs di vacuna di e mucha y nacional den RIVM. RIVM ta usa e
informacion pa midi e calidad di e programa, pa manda e recordatorionan, pa por
duna copianan di e comprobante di vacunay pa por determina ki percentahe di
muchanan na Hulanda ta vacuna. Si un malesa infeccioso sali, ta hopi importante
pa sa cuanto mucha ta proteha, pa pa asina por establece si tin chens cu e malesa
ta plamay si ta necesario pa gobierno tuma accionnan adiccional.

Bo kier sa mas?

Riba e website di e programa di vacuna di Reino bo por haya hopi mas
informacion di e diferente malesanan infeccioso, vacunanan y efectonan
secundario. Tambe bo por lesa con investigacion di efectonan secundario
ta sosode y con un bishita na un consultorio ta bay.

Website: Rijksvaccinatieprogramma.nl

http://Rijksvaccinatieprogramma.nl/english/

